
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի № 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

1. Իրավական ակտի անհրաժեշտությունը
Նախագծի ընդունումը պայմանավորված է 2021 թվականին Ասիական զարգացման բանկի աջակցությամբ իրականացվող Մ6 Վանաձոր-Ալավերդի-Վրաստանի սահման միջպետական նշանակության ճանապարհի ծրագրի կառուցում և հիմնանորոգում (այսուհետ՝ Մ6 ԱԶԲ), Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր (Տրանշ 3), Եվրոպական ներդրումային բանկի աջակցությամբ իրականացվող Հյուսիս-հարավ միջանցքի զարգացման ծրագիր (Տրանշ 3) և Համաշխարհային բանկի աջակցությամբ իրականացվող Կենսական նշանակության ճանապարհային ցանցի բարելավման 2-րդ լրացուցիչ (այսուհետ՝ ԿՆՃՑԲԾ ԼՖ 2) ծրագրերի արդյունավետ իրականացման ապահովման անհրաժեշտությամբ: 

2. Ընթացիկ իրավիճակը և խնդիրները
 Կենսական նշանակության ճանապարհային ցանցի բարելավման երկրորդ լրացուցիչ ֆինանսավորման ծրագրի շրջանակներում 2021թվականին ընթանում են և պետք է ավարտվեն կնքված թվով 12 պայմանագրերով նախատեսված հիմնանորոգման աշխատանքները: 2021թվականի համար ԿՆՃՑԲԾ ԼՖ 2 1049 ծրագրի 21013 «Շենքերի և շինությունների կապիտալ վերանորոգում» միջոցառման համար տարով նախատեսված է 4,025,753.50 հազար ՀՀ դրամ, որից 16.11.21թ դրությամբ ծախսվել է 2,745,254.90 հազար ՀՀ դրամ: Առկա միջոցները չեն բավարարում հիմնանորոգման աշխատանքների դիմաց ընթացիկ վճարումներ կատարելու համար, որի արդյունքում անհրաժեշտ է 2021թվականի պետական բյուջեն դեֆիցիտի ավելացմամբ համալրել վարկի մասով 640,000.0 հազար ՀՀ դրամի չափով, որն առաջարկում ենք ավելացնել վարկի մասով 1190 Ծրագրի «Համաշխարհային բանկի աջակցությամբ իրականացվող Տեղական տնտեսության և ենթակառուցվածքների զարգացման  ծրագրի շրջանակներում ՀՀ տարբեր մարզերում զբոսաշրջության հետ կապված ենթակառուցվածքների բարելավմանն ուղղված միջոցառումների» 5112 հոդվածից 301,260.4 հազար ՀՀ դրամի չափով, նույն միջոցառման 5134 հոդվածից 64,300.0 հազար ՀՀ դրամի չափով, 1157 Ծրագրի 5112 հոդվածից 136,792.8 հազար ՀՀ դրամ, 1189 Ծրագրի 5112 հոդվածից 96,959.6 հազար ՀՀ դրամի չափով և 1004 Ծրագրի 31005 միջոցառման 5112 հոդվածից 40,687.2 հազար ՀՀ դրամ: ՀՀ համաֆինանսավորման մասը՝ 160,000.0 հազար ՀՀ դրամ գումարը, ամբողջությամբ համալրել 1049 Ծրագրի 21001 միջոցառման հաշվին:
 Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագրի (Տրանշ 3) շրջանակներում Թալին Լանջիկ` կմ71+500-ից կմ90+200 հատվածում ընթանում են հիմնանորոգման և ասֆալտապատման աշխատանքներ: Կապալառուն ներկայացրել է սեպտեմբեր և հոկտեմբեր ամիսների կատարողական ակտերը, ինչպես նաև առկա է պարտք 52,000.0 ԱՄՆ դոլարի չափով օգոստոս ամսվա կատարողականից, որոնց համար պետք է իրականացվեն համապատասխան վճարումներ՝ 850,000.0 հազար ՀՀ դրամի չափով, սակայն 2021թ. պետական բյուջեի տարեկան նախատեսված գումարները սպառվել են: 2021թ. պետական բյուջեով սույն աշխատանքների իրականացման համար 21011 միջոցառման 5112 «Շենքերի և շինությունների շինարարություն» հոդվածով միջհոդվածային վերաբաշխումների արդյունքում կազմել է 3,741,673.0 ՀՀ դրամ, որից 2,898,673.0 հազար ՀՀ դրամը վարկային միջոցներից, իսկ 843,000.0 հազար ՀՀ դրամը՝ ՀՀ կառավարության համաֆինանսավորման միջոցներից։ 2021թ. նոյեմբերի 16-ի դրությամբ սույն հոդվածով փաստացի ծախսը կազմում է 3,676,296.20 ՀՀ դրամ, որից 2,835,207.08 հազար ՀՀ դրամը վարկային միջոցներից, իսկ 841,089.13 հազար ՀՀ դրամը՝ ՀՀ կառավարության համաֆինանսավորման միջոցներից։ Հյուսիս-հարավ միջանցքի զարգացման վարկային ծրագրի (Տրանշ 3) շրջանակներում 5113 «Շենքերի և շինությունների կապիտալ վերանորոգում» հոդվածով հաղորդուղիների տեղափոխման հետ կապված կապալառուի կողմից ներկայացվել է կատարողական, որի դիմաց վճարումները իրականացվում են միայն համաֆինանսավորման միջոցներից և առկա է 10,000.0 հազար ՀՀ դրամի պակասորդ, որը առաջարկում ենք իրականացնել 5129 «Այլ մեքենաներ և սարքավորումներ» հոդվածում առկա 10,000.0 հազար ՀՀ դրամ գումարի վերաբաշխման միջոցով: Նույն միջոցառման 5132 «Ոչ նյութական հիմնական միջոցներ» հոդվածով նախատեսվում է ձեռք բերվել համակարգչային ծրագիր, որի համար 500.0 հազար ՀՀ դրամը չի բավարարում: Վերը նշվածի արդյունքում առաջարկում ենք 2021թվականի պետական բյուջեում կատարել համապատասխան փոփոխություններ վերաբաշխելով 1157 Ծրագրից 648,500.0 հազար ՀՀ դրամ վարկային միջոցներից: ՀՀ համաֆինանսավորման մասը՝ 238,000.0 հազար ՀՀ դրամ գումարը, ամբողջությամբ համալրել 1049 Ծրագրի 21001 միջոցառման հաշվին:
 Եվրոպական ներդրումային բանկի աջակցությամբ իրականացվող Հյուսիս-հարավ միջանցքի զարգացման վարկային ծրագրի (Տրանշ 3) շրջանակներում Լանջիկ-Գյումրի` կմ90+200-ից կմ117+670-հատվածում ընթանում են հիմնանորոգման և ասֆալտապատման աշխատանքներ: Կապալառուն ներկայացրել է սեպտեմբեր և հոկտեմբեր ամիսների կատարողական ակտերը, որոնց համար պետք է իրականացվեն համապատասխան վճարումներ՝ 1,968,000.0 հազար ՀՀ դրամի չափով, սակայն 2021թ. պետական բյուջեով տարեկան նախատեսված գումարները բավարար չեն: 2021թ. պետական բյուջեով սույն աշխատանքների իրականացման համար 21009 միջոցառման 5112 «Շենքերի և շինությունների շինարարություն» հոդվածով միջհոդվածային վերաբաշխումների արդյունքում կազմում է 4,053,376.4 ՀՀ դրամ, որից 3,367,220.9 հազար ՀՀ դրամը վարկային միջոցներից, իսկ 686,155.5 հազար ՀՀ դրամը՝ ՀՀ կառավարության համաֆինանսավորման միջոցներից։ 2021թ. նոյեմբերի 16-ի դրությամբ սույն հոդվածով փաստացի ծախսը կազմում է 2,832,546.92 հազար ՀՀ դրամ, որից 2,159,353.90 հազար ՀՀ դրամը վարկային միջոցներից, իսկ 673,193.01 հազար ՀՀ դրամը՝ ՀՀ կառավարության համաֆինանսավորման միջոցներից։ Արդյունքում առաջարկում ենք 2021 թվականի պետական բյուջեում կատարել վերաբաշխումներ 1157 Ծրագրից 265,364.1 հազար ՀՀ դրամ, 1004 Ծրագրի 11006 միջոցառման 4861 հոդվածից 107,791.7 հազար ՀՀ դրամ, նույն Ծրագրի 31005 միջոցառման 5112 հոդվածից 16,844.2 հազար ՀՀ դրամ վարկային միջոցներից: ՀՀ համաֆինանսավորման մասը՝ 220,000.0 հազար ՀՀ դրամ գումարը, ամբողջությամբ համալրել 1049 Ծրագրի 21001 միջոցառման հաշվին:
Մ6 ԱԶԲ-ի մասով Վանաձոր-Ալավերդի-Վրաստանի սահման միջպետական նշանակության ճանապարհի վերանորոգման համար 2017թվականին կնքվել են թվով երեք կապալառուների հետ շինարարական պայմանագրեր՝ ընդամենը AMD 15,009,371.7 հազար ՀՀ դրամ գումարի չափով փոփոխված արժեքով: 2021թ. պետական բյուջեով տարով նախատեսված է 3,437,587.1 հազար ՀՀ դրամ, որից 15.11.2021թ. դրությամբ փաստացի վճարումները կազմել են 2,278,159.7 հազար ՀՀ դրամ: Վարկի ավարտման ժամկետ է սահմանված 2022թ դեկտեմբեր ամիսը: Աշխատանքների ընդունման և վճարման համար անհրաժեշտ են լրացուցիչ ֆինանսական միջոցներ: Վարկային միջոցների պակասող մասը 400,000.0 հազար ՀՀ դրամը առաջարկում ենք համալրել 21008 «Վերակառուցման և զարգացման եվրոպական բանկի աջակցությամբ իրականացվող ՀՀ պետական սահմանի Բագրատաշեն անցման կետի կամրջի վերակառուցման վարկային ծրագիր» միջոցառման 5112 «Շենքերի և շինությունների շինարարություն» հոդվածից 134,000.0 հազար ՀՀ դրամի, 11009 « Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագրի (Տրանշ 3)» միջոցառման 4861 «Այլ ծախսեր» հոդվածից 115,000.0 հազար ՀՀ դրամի, 11007 «Ասիական զարգացման բանկի աջակցությամբ իրականացվող Հայաստան-Վրաստան սահմանային տարածաշրջանային ճանապարհի (Մ6 Վանաձոր-Բագրատաշեն) բարելավման ծրագրի համակարգում և կառավարում» միջոցառման 4861 «Այլ ծախսեր» հոդվածից 95,000.0 հազար ՀՀ դրամի չափով խնայողությունների և ներքին վերաբաշխումների հաշվին, ինչպես նաև 1189 Ծրագրի 5112 հոդվածից 6,217.6 հազար ՀՀ դրամի չափով, 1004 Ծրագրի 31005 միջոցառման 5112 հոդվածից 231.1 հազար ՀՀ դրամի չափով, 1019 Ծրագրի 12001 միջոցառման 5112 հոդվածից 39,551.3 հազար ՀՀ դրամի չափով և 1004 Ծրագրի 31005 միջոցառման 5112 հոդվածից 10,000.0 հազար ՀՀ դրամ: ՀՀ համաֆինանսավորման մասը՝ 130,000.0 հազար ՀՀ դրամ գումարը, ամբողջությամբ համալրել 1049 Ծրագրի 21001 միջոցառման հաշվին:
3. Կարգավորման նպատակը
Նախագծի ընդունման արդյունքում առավել արդյունավետ կօգտագործվի վարկային և համաֆինանսավորման միջոցները՝ ապահովելով ժամանակին և անհրաժեշտ որակով հիմնանորոգված կենսական նշանակության ճանապարհային ցանց:

4. Նախագծի մշակման գործընթացում ներգրավված ինստիտուտները և անձիք
Ներկայացված որոշման նախագիծը մշակվել է «Ճանապարհային դեպարտամենտ» Հիմնադրամի կողմից:
5. Ակնկալվող արդյունքը
 Հիմնանորոգված Կենսական նշանակության ճանապարհային ցանցի ապահովում:

6. Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեի ավելացում կամ նվազեցում չի նախատեսվում: 
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. 
 ՀՀ կառավարության 2021-2026թթ. ծրագրի 3.2 «Ճանապարհաշինություն» բաժնի ճանապարհաշինության և ճանապարհային համակարգի զարգացման ոլորտում իրականացվող բարեփոխումների ուղղություններից 1-ին կետի` միջպետական, հանրապետական և տեղական նշանակության ավտոմոբիլային ճանապարհների ցանցի նորոգման, հիմնանորոգման և որակի շարունակական բարձրացման պահանջներից։


